
«Եվրասիական տնտեսական միության շրջանակներում ԵԱՏՄ տեխնիկական կանոնակարգերով չկանոնակարգվող արտադրանքի շրջանառության կարգի և տվյալ արտադրանքի անվտանգության ապահովման կանոնների մասին» Համաձայնագրի ստորագրման նպատակահարմարության մասին

«Եվրասիական տնտեսական միության շրջանակներում ԵԱՏՄ տեխնիկական կանոնակարգերով չկանոնակարգվող արտադրանքի շրջանառության կարգի և տվյալ արտադրանքի անվտանգության ապահովման կանոնների մասին» Համաձայնագիրը (այսուհետ` Համաձայնագիր) մշակվել է` ելնելով Եվրասիական տնտեսական միության  (այսուհետ` Միություն) շրջանակներում անվտանգ արտադրանքի արտադրությունը և շրջանառությունն ապահովելու անհրաժեշտությունից և Եվրասիական տնտեսական միության մասին 2014 թվականի մայիսի 29-ի պայմանագրի 53-րդ հոդվածի 1-ին կետի կիրառումն ապահովելու նպատակով` Միության իրավունքի և Միության անդամ պետությունների առաջարկությունների հիման վրա:
	Սույն Համաձայնագրով  սահմանվում են Միության շրջանակներում այն արտադրանքի շրջանառության կարգը և անվտանգության ապահովման կանոնները, որոնք ընդգրկված չեն արտադրանքի միասնական ցանկում (այսուհետ՝ միասնական ցանկ) և որի նկատմամբ Միության շրջանակներում սահմանվում են պարտադիր պահանջներ, ինչպես նաև՝ այն արտադրանքի շրջանառության կարգը և անվտանգության ապահովման կանոնները, որոնք ընդգրկված են միասնական ցանկում, որի մասով, սակայն, Միության տեխնիկական կանոնակարգեր չեն ընդունվել կամ ուժի մեջ չեն մտել:
	Համաձայնագրով  նախատեսվում է.
	- Միասնական ցանկում չընդգրկված արտադրանքի, ինչպես նաև միասնական ցանկում ընդգրկված այն արտադրանքի անվտանգության ապահովման նպատակով, որի մասով, սակայն, Միության տեխնիկական կանոնակարգեր չեն ընդունվել կամ ուժի մեջ չեն մտել և անդամ պետությունների օրենսդրությանը համապատասխան՝ անվտանգության պարտադիր պահանջներ չեն սահմանվել, անդամ պետությունների կողմից իրենց օրենսդրությանը համապատասխան հսկողության իրականացում,
	- Վտանգավոր արտադրանքի հայտնաբերման դեպքում դրա շրջանառության հետ կապված վնաս հասցնելը կանխելու ուղղությամբ անդամ պետությունների կողմից միջոցների կիրառում, դրանց վնաս հասցնելու ռիսկի աստիճանի վերաբերյալ տեղեկությունների հավաքում և վերլուծություն ։
	- Վտանգավոր արտադրանքի շրջանառության հետ կապված վնաս հասցնելու վերաբերյալ տեղեկությունները Միության ինտեգրացված տեղեկատվական համակարգի ընդհանուր տեղեկատվական ռեսուրսներում տեղադրում։
Համաձայնագիրը համահունչ է Հայաստանի Հանրապետության կողմից որդեգրած տնտեսական քաղաքականության հիմնական ուղղություններին և նպատակներին:

